
Граѓанските организации станаа критични протагонисти во борбата против
организираниот криминал и корупцијата. Сепак, помалку од 1% од сите 100.000
регистрирани ГО во Западен Балкан се занимаваат со овие теми. Овој документ ги
истакнува предизвиците со кои се соочуваат граѓанските организации кои работат во
областа на антикорупцијата, како што се притисокот од владите, не прифаќање на
нивните препораки за политики, па дури и загриженост за безбедноста на нивните
експерти. Руската инвазија на Украина, исто така, влијаеше на финансиската
одржливост на ГО, бидејќи донаторите ги ревидираат нивните буџети кон нови
геополитички области и теми.

  

Во анализата се забележува и дека Западен Балкан претставува еден од најранливите
региони во Европа на странско влијание. Странските авторитарни држави, првенствено
Русија и Кина, го интензивираа своето влијание со поткопување на либералната
демократија и претставување на авторитаризмот како поодржлива политичка
алтернатива. Ова беше особено очигледно во процесот на заробување на балканските
медиуми. Кремљ успеа да се зацврсти во балканскиот медиумски простор,
оневозможувајќи ја новинарската независност и ширејќи ги своите пораки. 

